
ԱՄՓՈՓԱԹԵՐԹ
««ՀՈՂԱՄԱՍԸ ՈՐՊԵՍ ՆՎԻՐԱՏՎՈՒԹՅՈՒՆ ԸՆԴՈՒՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻՑ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ

 
	1.Կադաստրի կոմիտե
	12.07.2021թ.

	
	N  ՍԹ/5886-2021

	«Հողամասը որպես նվիրատվություն ընդունելու և ամրացնելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունենք:

	

	2.Պետական գույքի կառավարման կոմիտե

	12.07.2021թ.

	
	01/11.6/4823-2021

	«Հողամասը որպես նվիրատվություն ընդունելու և ամրացնելու մասին» ՀՀ կառավարության որոշման լրամշակված նախագծի (այսուհետ՝ Նախագիծ) վերաբերյալ առաջարկում ենք հետևյալը.
1.Հաշվի առնելով, որ Նախագծի 1-ին կետով նախատեսվում է գույքն ամրացնել ՀՀ ՏԿԵՆ պետական գույքի կառավարման կոմիտեին, հետևաբար Նախագծի նախաբանում անհրաժեշտ է հղում կատարել նաև «Կառավարչական իրավահարաբերությունների կարգավորման մասին» ՀՀ օրենքի 5-րդ հոդվածի 5-րդ մասին։
2.Նախագծի 1-ին կետում «թ.» տառը փոխարինել «թվականի» բառով, միաժամանակ տվյալ կետում լրացնել անշարժ գույքի նկատմամբ իրավունքերի պետական գրանցման վկայականի տրման ամսաթիվն ու համարը։
3. Նախագծի 2-րդ կետի 1-ին ենթակետում՝ «պայմանագիր» բառից հետո լրացնել «՝ սահմանելով, որ պայմանագրի նոտարական վավերացման հետ կապված ծախսերն իրականացվելու են Հայաստանի Հանրապետության Կոտայքի մարզի Քասախ համայնքի «Քասախի Ա.Հովհաննիսյանի անվան N 2 միջնակարգ դպրոց» պետական ոչ առևտրային կազմակերպության միջոցների հաշվին։» բառերը։
4.Նախագծի 2-րդ կետի 2-րդ ենթակետով նախատեսված հանձնարարականի կատարման ժամկետն անորոշություն է պարունակում, քանի որ պարզ չէ, թե տվյալ ենթակետով նախատեսված հանձնարարականը պետք է ապահովել որոշումն ուժի մեջ մտնելուց հետո մեկամսյա ժամկետում, թե Նախագծի 2-րդ կետի 1-ին ենթակետով նախատեսված աշխատանքների ավարտից հետո։
5.Նախագծի վերջում «Վարչապետ» բառն անհրաժեշտ է փոխարինել «Վարչապետի պաշտոնակատար» բառերով։  


	Ընդունվել և լրամշակվել է:

	  3.Կոտայքի մարզպետարան
	07.07.2021թ.

	
	N 01 /06.1/04300-2021

	Հողամասը որպես նվիրատվությունը ընդունելու և ամրացնելու մասին» ՀՀ կառավարության որոշման նախագծի վերաբերյալ առարկություններ չունենք:

	

	  4. ՀՀ արդարադատության նախարարություն
	22.07.2021թ.

	
	N //21669-2021

	Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետում ամրագրված կարգավորման համաձայն՝ նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից: Ոչ նորմատիվ բնույթի նախագծերը կարծիքի են ուղարկվում նաև արդարադատության նախարարություն, բացառությամբ օրենքի կիրարկումն ապահովող միջոցառումների մասին, աշխատանքային խմբերի (հանձնաժողովների, հանձնախմբերի) մասին, գույք հետ վերցնելու կամ ամրացնելու մասին նախագծերի: 
Վերոգրյալ իրավակարգավորման բովանդակությունից պարզ է դառնում, որ այն պարագայում, երբ ներկայացված ոչ նորմատիվ բնույթի նախագծերը վերաբերում են գույք հետ վերցնելուն, ամրացնելուն կամ գույքի հետ կապված այլ հարաբերությունները կարգավորելուն և նախագծի շրջանակներում ՀՀ արդարադատության նախարարությունը շահագրգիռ մարմին չի հանդիսանալու, ապա նախագծի վերաբերյալ կարծիք չի տրամադրվելու:
Տվյալ պարագայում նկատի ունենալով այն հանգամանքը, որ ներկայացված նախագծի պարագայում ՀՀ արդարադատության նախարարությունը շահագրգիռ մարմին չի հանդիսանում և միևնույն ժամանակ ղեկավարվելով Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետի պահանջներով՝ հարկ ենք համարում նշել, որ ներկայացված «Հողամասը որպես նվիրատվություն ընդունելու և ամրացնելու մասին» Հայաստանի Հանրապետության կառավարության որոշման նախագծի վերաբերյալ ՀՀ արդարադատության նախարարության կողմից կարծիք չի ներկայացվելու:

	





